
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
২২
বিজ্ঞান বাবু।



দাসীর প্রবেশ।

 এই চাবি নিয়ে আমার ঘর থেকে গয়নার বাক্স টা নিয়ে আয় ত।


চাবি লইয়া প্রস্থান।

 বৌমাকে কি কি গয়না দেবো সে গুলো দেখে আলাদা করে রাখি। আমার সে দিন যে গয়না হয়েছে, সেগুনো এখন আমায় পরতে হবে, তার পর বৌমা বড় হ’লে আমার যে গুলো ছোট হয়ে যাবে সে গুলো তাকে দেবো কিনা তখন বুঝবো। বৌটিকে পরির মতন সাজাব।


বাক্স লইয়া দাসীর প্রবেশ।

 দাসী। হ্যেঁ গা মাঠাকৃরুণ! দাদা বাবুর বুঝি বিয়ে হবে? আহা হোক্ হোক্।

 চন্দ্রমুখী। তোকে কে বল্লে?

 দাসী। আমি সব শুনিছি, তা না হলে, দাদা বাবু হাতে মাথায় নোয়া বাঁধবে কেন? আমি শুনিছি কল্কেতার বড়মানুষের ছেলেরা বিয়ের আগে হাতে মাথায় শিখ বাঁধে। শিখটা বুঝি প্রজাপতির ঘটক। হ্যেঁ গা মাঠাকুরুণ কলকেতার আইবুড়ো ছেলের বুঝি চিহ্ণি ঐ!

 চন্দ্রমুখী। দেবো দেবো; আমার মাখনের বিয়ের সময় তোকে দানা গড়িয়ে দেবো।

 দাসী। দাদা বাবুর কোথায় বিয়ে হ’বে মাঠাক্রুণ!

 চন্দ্রমুখী। এখনও কিছু ঠিক্ হয়নি, কর্ত্তা কত লোক পাঠাচ্চেন, মিন্সে গুনো খালি মুটো মুটো টাকা

